ЎЗБЕКИСТОН РЕСПУБЛИКАСИ НОМИДАН
Ҳ У К М

[bookmark: _GoBack]2024 йил сентябрь ойининг 06 куни Тошкент шаҳар жиноят ишлари бўйича Шайхонтоҳур туман суди биносида очиқ суд мажлиси бўлиб, унда раислик қилувчи судья А.Мирзаханов, судья ёрдамчиси Ф.Акромованинг котиблигида, тарафлардан давлат айбловчиси Шайхонтоҳур туман прокурорининг ёрдамчиси Ф.Хамроев, судланувчи Ж.Жўрабоев ва унинг ҳимоячиси “Haqiqat Himoyachilari Hay`ati” адвокатлар ҳайъати адвокати У.Базаров, жабрланувчи Р.Шарифовнинг иштирокида, Жўрабоев Жавохир Жахонгир ўғлига оид 1-1003-2407/585-сонли жиноят ишини кўриб чиқди. Иш ҳужжатларига кўра:
Жўрабоев Жавохир Жахонгир ўғли (Jo‘raboyev Javoxir Jaxongir o‘g‘li), 1999 йил 8 июнда Тошкент шаҳрида туғилган, миллати ўзбек, Ўзбекистон фуқароси, маълумоти ўрта-махсус, бўйдоқ, муқаддам судланган жиноят ишлари бўйича Зангиота туман судининг 2020 йил 6 ноябрдаги ҳукмига кўра, Ўзбекистон Республикаси ЖК 169-моддаси 2-қисмининг “б,в,г” бандлари, 277-моддаси 2-қисмининг “а” банди билан, ЖКнинг 59,62-моддаларига асосан 2 йил 7 ой 5 кун озодликни чеклаш жазоси тайинланган. Жиноят ишлари бўйича Зангиота туман судининг 2021 йил 08 июль кунги ажримига кўра ўталмаган 2 йил 2 ой озодликни чеклаш жазоси, ЖКнинг 481-моддасига асосан шу муддатга озодликдан маҳрум қилиш жазосига алмаштирилган. 2022 йил 28 октябрь куни жазони тўлиқ ўтаб чиққан, вақтинча ишсиз, Тошкент вилояти, Зангиота тумани, Назарбек Яккабоғ кўчаси, 24-уйда яшайди, иш бўйича 2024 йил 16 июль куни “муносиб ҳулқ атворда бўлиш ҳақида тилҳат” тарзидаги эҳтиёт чораси қўлланилган, айблов хулосаси нусхасини муддатида олган 
Ўзбекистон Республикаси ЖК 168-моддасининг 1-қисми, 168-моддаси 
3-қисмининг “б” банди билан айбланган.
Суд, судланувчи ва жабрланувчининг кўрсатувларини тинглаб, тарафларнинг музокара нутқларини ва судланувчининг охирги сўзини эшитиб, жиноят иши ҳужжатларини ўрганиб чиқиб ва ишдаги мавжуд бўлган далилларга баҳо бериб, қуйидагиларни

А Н И Қ Л А Д И:

Жўрабоев Жавохир Жахонгир ўғли, алдаш ва ишончни суиистеъмол қилиш йўли билан ўзганинг мол-мулкини қўлга киритиш мақсадида, 
2024 йилнинг 14 апрель куни, Шайхонтоҳур тумани, Эски жува деҳқон бозори худудида бўла туриб, шу ерда бўлган таниши фуқаро Шарифов Равшанжон Бобиржон ўғлининг ишончига кириб, ундан умумий нархи 3.460.000 сўмлик чой маҳсулотини олиб пулларини 1 кун ичида қайтариб беришини айтиб алдаб, бошқа шахсларга сотиб, муҳсулотнинг пулларини ўзининг эҳтиёжларига сарфлаб юборган.
Шунингдек, Жўрабоев Жавохир Жахонгир ўғли, такроран ўзининг жиноий харакатларини давом эттириб, 2024 йилнинг 16 апрель куни алдаш ва ишончни суиистеъмол қилиш йўли билан ўзганинг мулкини қўлга киритиш мақсадида, Шайхонтоҳур тумани, Эски жува деҳқон бозори худудида бўла туриб, шу ерда фуқаро Шарифов Равшанжон Бобиржон ўғлининг ишончига кириб, ундан “Бета Теа” номли чой маҳсулотларини олиб келиши эвазига ундан жами 4.000.000 сўм пулини олиб, берган ваъдасини бажармасдан пулларни ўз эҳтиёжлари учун сарфлаб юборган.
	Судланувчи Ж.Жўрабоев суд мажлисда, эълон қилинган айбловларга тўлиқ иқрорлик билдириб, 2024 йилнинг январь ойидан буён “FLECHA TEA” фирмасида савдо вакили сифатида ишлаб келгани, ушбу фирмага ишга кирганидан кейин, унга ажратилган ҳудуд айнан Чорсу бозори бўлгани, 2024 йилнинг 04 апрель кунидан буён Р.Шарифовни сотувчи сифатида танигани, чой маҳсулотларини тарқатиб, кейин пулларини йиғиб олгани, баъзилар эса маҳсулотни олиб  тўлиқ пулини беришга одатланишган бўлгани, 14 апрель куни соат 1600ларда бировга пул бериши кераклиги сабабли, Р.Шарифовга қўнғироқ қилиб, “сотилмай қолган чойлар борми манда сотиб олувчи бор” деб алдаб, Р.Шарифовга эса бошқа қимматроқ нархдаги чойлардан олиб келиб бераман деб ишонтириб, унда бўлган умумий нархи 3.460.000 сўмлик турли хилдаги чой маҳсулотларини олиб,  унга олдиндан таниш бўлмаган, турли бегона шахсларга сотиб қўлга киритган пулларни ўз эҳтиёжи йўлида сарфлаб юборгани, Р.Шарифовга эса чой буюртма қилгани, ушбу пулларни буюртма қилинган чой учун тўлов қилиб юбордим деб яна алдагани;
шунингдек, орадан икки кун ўтиб, уни қарзлари қўпайиб кетгани сабабли яна пул керак бўлгани учун таниши Р.Шарифовни алдаб ундан пул олиш илинжида, унинг олдига бошқа таклиф билан бориб, ҳар бир донаси 250 грамлик, нахри 20.000 сўмни ташкил қилувчи “BETA TEA” номли чой маҳсулотидан олиб келиб, бериши мумкинлигини айтгани, Р.Шарифов бунга рози бўлиб, ҳудди шу чой маҳсулотидан 200 та дона 250 грамлик, ҳар бирининг нархи 20.000 сўмни ташкил қилувчи “BETA TEA” номли чой маҳсулотидан буюртма бераман деганидан хурсанд бўлиб, буюртманинг умумий нарҳи 4.000.000 сўм бўлади деб айтгани, Р.Шарифов таклифга рози бўлиб 4.000.000 сўм пул маблағини бергандан кейин, уни ишонтириш учун буюртма кўп бўлгани, буни кимдур олиб кетадими, агар таниш юк ташувчи бўлса, чой маҳсулотларини омборхонадан олиб бераман деб сўрагани, Р.Шарифов бир юк ташувчи одамни унга рўбаро қилиб шу одамга, шунга юклаб юборинг деб айтиб унга қўшиб жўнатгани, юк ташувчи у билан келаётгани сабабли уни ҳам алдашга мажбур бўлгани, бир омбор олдига олиб бориб, юк ташувчига хозир келаман калит тепада қоб кетибди деб алдаб, унга шу ерда туриб туринг дея тепага чиқиб, қўлга киритилган пулларни мавжуд бўлган қарзларни бериш учун ишлатиб юборгани, бироздан сўнг унга Р.Шарифов қўнғироқ қила бошлагани, унга нима дейишни билмай қўнғироғига жавоб бермасликни қулай кўргани ва уяли алоқа воситасини ўчириб қўйгани, етказилган моддий зарар ўрнини тўлиқ қоплаб бергани, судда унинг айбига иқрорлик келишувни тузишда процессуал ҳуқуқлари таъминлангани, ЖПКнинг 5861-моддасида  кўрсатилган талаблар бажарилгани, келишув ихтиёрий равишда тузилгани, келишувнинг моҳияти, унинг шартларини тушунгани, унинг оқибатларини англаб етгани, тузилган келишувни қўллаб-қувватлашини маълум қилиб, моддий шароитини инобатга олиб, суддан қонуний енгиллик беришни сўраб кўрсатув берди.
Жабрланувчи Р.Шарифов суд мажлисида, Чорсу савдо мажмуасида савдо сотиқ билан шуғулланиши, Ж.Жўрабоевни 2024 йилнинг 04 апрель кунидан буён Акбар чой фирмасининг расмий дилери сифатида танигани, Ж.Жўрабоев у савдо қилувчи, “GOLD CENTER” марказини ёнига келиб, унга 12 апрель куни олиб келган “Қора ва кўк” чойларини бериб, 14 апрель куни кундузи соат 1500ларда эса ушбу икки кун олдин берган товарларини бировнинг номига чиқгани, уларни олиб бошқа шахсга бермаса ишдан бўшатилиши мумкинлигини айтиб, 12 апрель куни берган товарларини ҳаммасини олиб, ўринига бошқа янги товар олиб келишини айтиб, уни ишонтириб, ундан жами баҳоси 3.460.000 сўмлик чой маҳсулотларини олиб, эвазига икки кун ичида бошқа турдаги яъни, “Жасмин” номли килограммга ўлчаниб сотилувчи чойдан беришини айтиб, ваъда бергани, орадан икки кун ўтиб, Ж.Жўрабоев унинг олдига бошқа таклиф билан келиб, унга 250 граммлик, нархи 20.000 сўмни ташкил қилувчи “BETA TEA” номли чой маҳсулотидан олиб келиб бериши мумкинлигини айтгани, бу таклифга рози бўлиб, ҳудди шу чой маҳсулотидан 200 дона 50 граммлик, нархи 20.000 сўмни ташкил қилувчи “BETA TEA” номли чой маҳсулотидан буюртма берганида, буюрманинг умумий нарҳи 4.000.000 сўм бўлишини айтгани, у “BETA TEA” номли чой маҳсулоти учун белгиланган 4.000.000 сўм миқдорадиги пул маблағларини берганидан сўнг, Ж.Жўрабоев унга “агар таниш юк ташувчи танишингиз бўлса айтинг, мен чой маҳсулотларини омборхонадан олиб юклаб юбораман” деб айтгани, у бунга рози бўлиб, ўзига таниш бўлган юк ташувчи, Шодмон исмли шахсга қўнғироқ қилиб,  “юк бор олиб чиқиб беринг, юкларни олиб қолиб, Сизга пулларини бериб юбораман” деб айтгани, Шодмон рози бўлиб келгани ва уни, Ж.Жўрабоев билан юзлаштириб омбордан юк об чиқиш кераклигини айтгани, сўнг  Ж.Жўрабоев ва Шодмон иккови омборхона томон кетишгани, орадан 
15-20 дақиқалар ўтгандан сўнг, таниши Шодмон унга қўнғироқ қилиб, “Сиз қўшиб юборган ака, омборхона томон олиб келиб, Сиз тушаверинг мени калит қолиб кетибди, олиб келай” деб кетиб қолгани, 15 дақиқадан буён уни кутиб турибман аммо ҳали ҳам келмади” деб айтгани, бу гапни эшитиб, унинг уяли рақамига қўнғироқ қилгани, бироқ унинг абонент рақами ўчирилган ҳолатда бўлгани, сўнг ИИОнинг ишонч рақами бўлган 102 га қўнғироқ қилгани, ҳозирги кунда унга етказилган моддий зарар тўлиқ бартараф этилгани ва Ж.Жўрабоевга нисбатан хеч қандай даъвоси йўқлиги ҳақида кўрсатув берди.
Суд, жиноят иши юзасидан тўпланган иш ҳужжатларини текшириб чиқиб, судланувчи ва жабрланувчининг кўрсатувларига Ўзбекистон Республикаси ЖПКнинг 95 ва 112-моддалари талаблари бўйича баҳо бериб, суд мажлисида аниқланган ҳолатларни ҳамда дастлабки тергов даврида тўпланган материалларини синчковлик билан ҳар томонлама, тўла ва холисона текшириб чиқиб, судланувчи Ж.Жўрабоевнинг мазкур жиноятларни содир этишдаги айби, жабрланувчининг аризаси, тушунтириш ҳатлари, юзлаштириш баённомаси ҳамда жиноят иши бўйича тўпланган, текширилган, ишга алоқадорлиги, маъқбуллиги ва ишончлилиги нуқтаи назаридан суд мажлисида Ўзбекистон Республикаси ЖПКнинг 95-моддасига мувофиқ текширилган далиллар билан тасдиқланади.
Ўзбекистон Республикаси Олий суди Пленумининг 2023 йил 23 июнь кунидаги “Фирибгарликка оид ишлар бўйича суд амалиёти тўғрисида”ги
17-сонли қарори 3-бандида “Фирибгарлик ўзганинг мулкини ёки мулкка бўлган ҳуқуқини алдаш ёки ишончни суиистеъмол қилиш йўли билан қонунга хилоф равишда ва текин қўлга киритишда ифодаланиб, бунинг таъсирида мулкдор (унинг вакили), мулкнинг бошқа эгаси ёки ваколатли орган мулкни ёки унга бўлган ҳуқуқни бошқа шахсга беради, ёинки ушбу мулк ёки унга бўлган ҳуқуқ бошқа шахс томонидан олиб қўйилишига имконият беради” деб кўрсатилган.
Мазкур Пленум қарорнинг 4-бандида “Фирибгарликда алдаш деганда, айбдор томонидан, била туриб, ҳақиқатга тўғри келмайдиган ёлғон маълумотлар хабар қилиниши ёки иш ҳолати бўйича мулкдор, мулкнинг бошқа эгасига маълум қилиниши лозим бўлган ҳақиқий фактларни яшириш ёхуд бундай шахсларни янглиштиришга қаратилган қасддан содир этилган ҳаракатлар тушунилади.
Фирибгарликда ёлғон маълумотларга жабрланувчини янглиштиришга олиб келиши мумкин бўлган ҳар қандай ҳолатлар, жумладан, юридик факт ва воқеалар, мулкнинг сифати, нархи, айбдорнинг шахси, унинг ваколати, нияти (масалан, айбдор шахс ўзини мансабдор шахс ёки ҳуқуқни муҳофаза қилувчи орган ходими сифатида кўрсатиши) тааллуқли бўлиши мумкин.
Ўзбекистон Республикаси Олий суд Пленумининг 2018 йил 
24 августдаги “Далиллар мақбуллигига оид жиноят-процессуал қонуни нормаларини қўллашнинг айрим масалалари тўғрисида”ги 24-сонли қарорида белгилаб қўйилган шартларга мувофиқ, мазкур жиноят иши юзасидан тўпланган ва суд тергови жараёнида текширилган юқорида қайд этилган далиллар мақбул ва қонуний деб топилади. 
Суд, судланувчи Ж.Жўрабоевнинг жиноий ҳаракатлари юридик квалификациясини муҳокама қилиб, дастлабки тергов органи томонидан унинг жабрланувчи Р.Шарифовга нисбатан содир қилинган 1-эпизод бўйича фирибгарлик, яъни алдаш ва ишончни суиистъемол қилиш йўли билан ўзганинг мулкини қўлга киритишда ифодаланган Ўзбекистон Республикаси ЖК 168-моддасининг 1-қисми, иккинчи эпизод бўйича фирибгарлик, яъни такроран алдаш ва ишончни суиистъемол қилиш йўли билан ўзганинг мулкини қўлга киритишда ифодаланган Ўзбекистон Республикаси ЖК 168-моддаси 3-қисмининг “б” банди билан тўғри квалификация қилинган деган хулосага келади.
Ж.Жўрабоевнинг ҳаракатларида ЖКнинг айни бир моддасининг битта қисмида яъни, ЖК 168-моддасининг 1-қисми ва 3-қисмида назарда тутилган жиноятлар аломатлари мавжуд бўлиб, Ўзбекистон Республикаси ЖКнинг 33-моддаси шартларига кўра у мазкур модданинг оғирроқ жазо назарда тутилган қисми яъни, ЖК 168-моддаси 3-қисмининг “б” банди билан жавобгарликка тортилади.
Ўзбекистон Республикаси Олий суди Пленумининг 2014 йил 
23 майдаги “Суд ҳукми тўғрисида”ги Қарорининг 28-бандида “Судларнинг эътибори, ҳукм чиқаришда уларнинг жазо тайинлашнинг умумий асослари тўғрисидаги қонун талабларига оғишмай риоя қилиш шартлиги, жиноят қонунининг асосий тамойилларидан бири инсонпарварлик тамойили эканлиги ва унинг мазмунига кўра жиноят содир этган шахсга нисбатан у аҳлоқан тузалиши ва янги жиноят содир этишининг олдини олиш учун зарур ҳамда етарли бўладиган жазо ёки бошқа ҳуқуқий таъсир чораси қўлланилиши кераклигига қаратилиши лозим”лиги ҳақида тушунтириш берилган. 
Ўзбекистон Республикаси Олий суди Пленумининг 2006 йил 
03 февралдаги “Судлар томонидан жиноят учун жазо тайинлаш амалиёти тўғрисида”ги Қарорининг:
1-бандида “Судларнинг эътибори жиноят учун жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилишга қаратилсин” – деб,
2-бандида “Судларга тушунтирилсинки, Ўзбекистон Республикаси Жиноят кодексининг 10-моддасида назарда тутилган жавобгарликнинг муқаррарлик принципи ҳар доим ҳам жазо қўлланилиши шартлигини англатмайди” – деб,
3-бандида эса “Ўзбекистон Республикаси Жиноят кодексининг 
8, 54-моддалари мазмунига кўра, жазо адолатли бўлиши - ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларга мувофиқ бўлиши керак.
Суд, қонун ва юқоридаги Пленум Қарорлари талабларига риоя қилиб, судланувчи Ж.Жўрабоевга жазо тури ва миқдорини белгилашда, унинг шахси, муқаддам судланмагани, етказилган моддий зарар ўрни тўлиқ қоплангани, оилавий аҳволи, шунингдек жиноят иши бўйича айбга иқрорлик тўғрисида келишув тузилганини инобатга олиб, Ўзбекистон Республикаси ЖКнинг 572-моддаси талабларидан келиб чиқиб, ЖК 
168-моддасининг 3-қисми санкцияси доирасида кўрсатилган энг кам ахлоқ тузатиш ишлари жазосидан ҳам камроқ ахлоқ тузатиш ишлари жазосини тайинлашни;
жабрланувчи Р.Шарифовга етказилган 7.460.000 сўм моддий зарар ўрни қоплангани учун Ж.Жўрабоевга нисбатан ҳеч қандай моддий ва маънавий даъвоси йўқлигини инобатга олишни лозим топади.
Юқоридагиларга асосан ҳамда Ўзбекистон Республикаси ЖПКнинг
454-457, 463, 465-468, 471, 473, 5861, 5867, 5868, 58610-моддаларига асосан суд,                                                
Ҳ У К М    Қ И Л А Д И :

Жўрабоев Жавохир Жахонгир ўғлининг (Jo‘raboyev Javoxir Jaxongir o‘g‘li)  айбига иқрорлик тўғрисидаги келишуви тасдиқлансин.  
Жўрабоев Жавохир Жахонгир ўғлининг (Jo‘raboyev Javoxir Jaxongir o‘g‘li) Ўзбекистон Республикаси ЖК 168-моддаси 3-қисмининг “б” бандида назарда тутилган жиноятларни содир этганликда айбли деб топилсин ва ЖКнинг 572-моддасига асосан унга иш ҳақнинг 10 фоизи миқдорини давлат даромади ҳисобига ушлаб қолган ҳолда 1 (бир) йил муддатга ахлоқ тузатиш ишлари жазоси тайинлансин.
Тайинланган ахлоқ тузатиш ишлари жазоси мазкур жазо ижросини назорат қилувчи органлар белгилаб берадиган бошқа жойларда ўтаттириш белгилансин.
Жазони ўташ муддати корхона, муассаса, ташкилотда иш бошлаган кундан ҳисоблансин.
Жазони ижро қилиш Тошкент вилояти, Зангиота туман ИИО ФМБ Пробация бўлими зиммасига юклансин.
	Ж.Жўрабоевга нисбатан тайинланган “муносиб ҳулқ атворда бўлиш ҳақида тилхат” тарзидаги эҳтиёт чораси ҳукм қонуний кучга киргандан сўнг бекор қилинсин. 
Иш бўйича етказилган моддий зарар тўлиқ қоплангани инобатга олинсин.
Ҳукм устидан тарафлар, ҳукм эълон қилинган кундан бошлаб, судланган ва жабрланувчи ҳукм нусхасини олган кундан бошлаб ўн сутка ичида шу суд орқали Тошкент шаҳар судининг жиноят ишлари бўйича судлов ҳайъати апелляция инстанциясига, қонуний кучга кирган ҳукм устидан агар иш апелляция тартибида кўрилган бўлмаса, Тошкент шаҳар судининг жиноят ишлари бўйича судлов ҳайъати кассация инстанциясига шикоят бериши ёки протест билдиришга ҳақлидир.

